
ئەو ساتانەی ناسڕێنەوە

)ئەو ئێوارەیەی نەمردم( 

ئێوارەی )1989/7/1(بوو، دوو رۆژ بوو، پەروەردگاری 
مــەزن )هونەرمەنــد(ی كوڕمی پــێ رەوا فەرمووبووین، 
ئــەو رۆژە لــە مــاڵ نەچووبوومــە دەرێ، تاریكــی كــرد 
و ئەلەكتریــك كوژابوویــەوەـ كــش و بێدەنــگ و كــەس بە 
كوچــە و كۆڵانــەوە نەبوو، بۆ دووجار بەخێرایی لە دەرگا 
درا، هــەر چەنــدە ئێمە وەك بنەماڵە هەر لە باووباپیرانەوە 
ئامــۆژگاری كرابوویــن و بۆمــان مابوویــەوە، هــەر كــە 
تاریكــی كــرد پیاو دەرگا نەكاتەوە، واچاكتر منداڵێ یان 
ئافرەتێ دەرگا بكاتەوە، بەڵام هەر چەند لێدانی دەرگاكە 
كەمێك شپرزانە بوو، هەمیشەش بەر لە روودانی رووداوێك 
هەســتم هۆشــیارم ئەكاتــەوە، بۆیــە بەر لــە دەرگاكردنەوە 
ســەیری ئەملاولای دەرگا سێ تاكییەكەی خۆمانم 
كــرد، ئــەو چەپەچاغــەی بــۆ كاتــی 
دیارنەبــوو،  دامنابــوو،  پێویســت 
گوێــم پێنــەداو دەرگام خســتە 
سەرپشت، روانیم دوو گەنجی 
تەمــەن نزیكی هەژدەو نۆزدە 
ســاڵانی شــەرواڵ و كــراس 
لەبــەری چڵكنــەی كەمێك 
رەنــگ  هاتــووی  ریــش 
و  راســت  و  هەڵپڕووســكا 
هــەر  و  لێگرتــم  چەپیــان 
راســتی  دەســتی  یەكەیــان 
گیرفانــی  ئاخنیبوویــە 
شــەرواڵەكەیان، دیاربــوو لــە 
شــتێكیان تونــد كردبــوو، بــە 
گومــان و تێڕوانینــەوە ســەیرم 

كردن: فەرموون؟
: ئــەرێ كامە ماڵی شــێخ 

عەلییە؟
: ئەمەی دەســت راستم 

شــێخ عەلییــەو ئــەوەی ســەری كۆڵانەكــەش هــەر شــێخ 
عەلییەو هەردووكیان سیسرینین، كامەیانتان ئەوێ؟

ئــەوەی دەســتم چەپــم هەنــگاوێ چــووە دواوە و بەوەی 
كەی وت: خێرا پێوەی بنێ.

بــە رەنگــی زەردو دەســتی لەرزۆكیــەوە، دەمانچەیەكی 
دەرهێنــاو نزیكــی كەللــەی ســەری كردمــەوە و نەچركا. 
نەخێر ئەمجارەش بە پەلە رایكێشــاو فیشــەكی ســواركرد، 

هەر نەتەقی.
ئــەوەی دەســتە چەپــم پڕیدایــە گیرفانــی و ئەویــش 
دەمانچەكەی دەرهێنا. ئاراســتەی كردم هەر نەتەقی، بۆ 

چەند جارێ هەوڵیداو هەر نەتەقی.
ئــەوەی لــەو كاتــەوە بەدەســتمەوە هــات، تەنیــا دەنگــم، 
ئــەو دەنگــە شــانۆییەی ســاڵەها بــوو دڕی بــە هۆڵــی 
بینــەران ئــەدا، خســتمە كار و نەڕانــم: ئــادەی فریاكــەون 
ئەم دوو خوێڕییە خوانەناســەم بۆ بتۆپێنن. هەر ئەوەندەی 
دەنگدانــەوە ببیســتیتەوە دەیــان دەرگا لەمبــەر و لەوبــەر، 
لەمســەرو ئەوســەر خرانە ســەر گازەرەی پشت و بە لێشاو 
رژانــە چەقــی كۆڵانەكــە و ئامــاژەی شــوێنی تێقوچانە 
حەیاچوونەكەیانــم بــۆ كــردن، ژن و پیاو و منداڵ كەوتنە 
دوویان، وابزانم ئەو دوو مرۆڤكوژە كونە مشــكیان لێببوو 
بە )تاقی كســرا( و لە پشــت مزگەوتی )عەلی كەمال(

ـەوە لەچاو ونبوون.
: كێ بوون، نەتناسین؟ چییان ئەویست؟ لەسەر چی؟
ســەرم ئەهێنــاو ســەرم ئەبــرد، خوایــە خراپــەم بــۆ كەس 
نەبووە، نە ماڵ، نە شەرفی خەڵكی! ئەوانە بۆ هاتبوونە 

سەرم بەقەستی كوشتن؟!
تومــەس دراوســێكانم تەلەفۆنیــان بــۆ پۆلیــس كردبوو، 
مفەوزێك و چەند پۆلیسێ پەیدابوون، حاڵ و حیسابەكەم 
بۆ بەیانكردن و خوا خوام بوو كپكرێ و نەبێتە باسی شار 
و بنێشتەخۆشەی ناو دەمی ئەم و ئەو و هەزارشتی بەنە 

پاڵ و گەلێك حەقایەتی لەسەر بهۆننەوە.

ئەحمەد سالار
تایبەت بە گوڵان دەینووسێت

ئــەوەی لەو كاتــەوە بەدەســتمەوە 
هــات، تەنیــا دەنگم، ئــەو دەنگە 
شــانۆییەی ســاڵەها بــوو دڕی بــە 
خســتمە  ئــەدا،  بینــەران  هۆڵــی 
كار و نەڕانــم: ئــادەی فریاكــەون 
خوانەناســەم  خوێڕییــە  دوو  ئــەم 
ئەوەنــدەی  هــەر  بتۆپێنــن.  بــۆ 
دەیــان  ببیســتیتەوە  دەنگدانــەوە 
دەرگا لەمبەر و لەوبەر، لەمســەرو 
ئەوســەر خرانە سەر گازەرەی پشت 
و بە لێشاو رژانە چەقی كۆڵانەكە 
تێقوچانــە  شــوێنی  ئامــاژەی  و 

حەیاچوونەكەیانم بۆ كردن

لە دڵی خۆمدا وتم: بەخوا هەبێ و نەبێ ئەو دوو كافرە 
هەر ئەو دوو مشتەرییە خوا نەناسەی من بوون.

ســیمایان  ســەرو  ئەچــووم  لــەلای خۆمــەوە  هەمیشــە 
لەوانــە ئەچــوو كــە لە خوا تەولا بــوون و بەناوی ئایینەوە 

مرۆڤكوژی ئەكەن.
رۆژانی رابوردوو ساڵی )91( راپەڕینە مێژووییەكە بوو، 
پاش چەند ساڵێ، پاش ئەوەی شەڕ لە نێوانی )یەكێتی 
نیشــتمانی كوردســتان( و )بزووتنــەوە( روویــدا، یەكێتــی 
شــكاندنی و دەســتی بەســەر بارەگاكانی سەركردایەتییان 
لە بێتواتە و ســەر ئەشــكەوتان گرت، گشــت بەڵگەكانی 
ئەو لایەنەی كەوتە دەســت و هەندێكیانی لە رۆژنامەی 
)كوردســتانی نــوێ( و ســەرجەم كەناڵەكانــی بینــراو و 
بیستراویدا بڵاوكردەوە، لە یەكێ لەو بڵاوكراوانەدا هاتبوو. 
كە ئەمیری ســلێمانییان واژووی لەســەر كردبوو، كە ئەو 
ژمارە رۆشــنبیرەی شــاری سلێمانییان كوشــتووەو بریندار 
كــردووە، لەنــاو ئەوانەدا ناوی مــن هاتبوو، گوایە ئەهلی 
كوفــرم، بۆیــە هاتبــوون بمكــوژن، بــەڵام خوا نەیوســتبوو 
بكوژرێم، چونكە لە دوو دەمانچە هیچیان نەتەقیبوون.

پاشــان هــەر لــەو رۆژانــەدا بوو، لــە دوتــۆی وتارێكی 
)بەڕێــز جەنابــی مــام جــەلال(دا كــە لەنــاو مزگەوتــی 
گەورەی سلێمانی دابووی، هاتبوو: باشە ئەبێ كوشتنی 
هونەرمەندێكــی وەك مامۆســتا ئەحمــەد ســالار لــە پای 

چیدا بێ؟! لەبەر ئەوەی هونەرمەندە؟
بەهەر حاڵ مادامەكی خوا نەیكوشــتم، ئەوانەشــم هەر 
هەواڵــەی لای خــوای گــەورە كــرد، ئەگــەر مابــن ئــەوا 
بیانخاتە سەر رێگای چاكەو هیدایەتیان بدات.. ئامین

خــوا  بــەڵام  بۆتــەوە،  رووبــەڕووم  مــەرگ  جــار  زۆر 
خــۆم  لــە  خــوام  دڵــی  هەرگیــز  دیــارە  پاراســتوومی، 
نەڕەنجانــدووە، خــوا چــاوی میهرو نەوای لــە خۆم و ئەو 
كــوڕە مەلۆتكــە تەمــەن دوو رۆژەمەوە بوو.. ســوپاس بۆ 

خوا، هەرگیز نەشمداوەتە رووی ئەو لایەنە و ناشیكەم.

ئــەو دراوســێیانەم زۆربەیان خەڵكــی دەرەوە ببوون و بەر 
راگوێزی كەوتبوون و ماڵ و گوندەكانیان كاول و خاپوور 
كرابــوو، بۆیــە وەك كــوردە رەســەنەكان دڵســۆزییان نواند، 

دوایی وتیان:
ئامادەیــن لــە خزمەتــدا بیــن، ئێمە دراوســێین و ئەركی 

سەرشانمانە پاسەوانیت لێبكەین..
سوپاســی یەكە بە یەكەیانم كرد و ماڵئاواییم لێكردن و 

نزای خێرو پاداشت دانەوەی خوام بۆ كردن.
هاوســەرەكەم حەزی نەكرد ئەو شــەوە لــە ماڵی خۆمان 
ببەینــە ســەر، منیــش دەڵێــم نەشــكاندو چووینــە ماڵــی 
خوشــكم و ماڵــی )لــواء بەهادین عەلی رەشــە(، كە لەو 

دیومانەوە بوو.
ئەو شەوە هەتا رۆژ بوویەوە من لە غایلە و مەراقی ئەو 
رووداوەدا بووم، ســەرم لێی دەر نەئەكرد، ئیتر لێی گەڕام 

و دامنە دەست خوا.
چەنــد رۆژێ رابوردو هەواڵی برینداركردنی مامۆســتا 
)كەریــم زەنــد(م بیســت، پیاوێكــی كوردپــەروەرو دڵســۆزە 
و شــارەزای مێــژووی كــوردو جوگرافیــای كوردســتانە، 

چوومە سەردانی، پرسیارم لێكرد:
مامۆستا گیان ئەمە چۆن بوو؟

: بەیانی بوو، لە دەرگایان دا، دووانی شــەرواڵ كراس 
لەبــەر راســت و چەپیــان لێگرتم و دەســتیان لە گیرفانی 

شەرواڵەكانیاندا بوو.
: ئەرێ مامۆستا مەزگەوتی حاجی حان لە كوێدایە؟

: هەر تۆزی سەركەون ئەوەتا لە دەستە راستانە؟
هــەر ئەمەنــدەم وتــوو، یەكێكیان بــەوی دیكەیانی وت، 
ئــادەی پێــوەی نــێ، ئیــدی تێیانتەقانــدو دیارنەمان، لەو 
فیشــەكانەی تەقاندیــان یەكێكیان بــەر دەموچاوم كەوت، 
بــەڵام خــوا رەحمــی كــرد كوشــندە نەبــوو، تیخــی كــرد و 
زامدارییەكــم جێــگای تــرس نەبــوو. گوایە لەبــەر ئەوەی 

)ئینجیل(ی كردووە بە كوردی.

لە  رایگەیاند  كارداشیان  كیم  ئەمریكی  ناسراوی  نمایشكاری  و  واقع  تەلەفزیۆنی  ئەستێرەی  خانمە 
ئێستادا زۆر حەزدەكات روو لە سینەما بكات و بە دوای دەقێكی سینەمایی باشدا دەگەڕێت كە 

كاریگەریی بەسەر جەماوەرەوە هەبێت، بەتایبەتی رۆڵی كەسایەتییە مێژووییەكان بۆ ئەوەی 
بتوانێت رۆڵێكی گرنگی تێدا بگێڕێت.

لەم بارەیەوە كارداشیان رایگەیاند كە لە دڵەوە هیواخوازە بتوانێت رۆڵی شاژنی میسری 
رۆڵێكی  مەرجێك  بە  ببینێت  فیرعەونییەكان  دیكەی  شاژنێكی  هەر  یان  كلیۆپاترا، 
دەگمەن و ناوازە بێت لە رووی دەق و دەرهێنانەوە لە ئاستێكی بەرزدا بێت و بەشێوەیەك 

پێشكەشی بكات كە زۆر دوور بێت لەو شێوازەی كە پێی ناسراوە لەلایەن جەماوەر .
فیلمی  تایبەتی  كردنی  نمایش  ئاهەنگ  میانەی  لە  ساڵ   35 تەمەن  كارداشیانی 
)The Promise ( دووپاتی كردەوە رایگەیاند: ئەو لۆكە نوێیەی كە بەم دواییە 
زۆر  كە  وایكردووە  كردۆتەوە  كورت  قژی  كە  بەتایبەتی  جیاوازە  و  دەركەوتووە  پێی 
كەس بەراوردی بكەن لەگەڵ شاژنە فیرعەونییەكان، بەڵام من دەمەوێ ئەوە دووپات 
بكەمەوە كە زۆر حەز لە بینینی رۆڵی كلیۆپاترای شاژنی فیرعەونییەكان دەكەم و 
ئەمە خەونی منداڵیم بووە، بەتایبەتی دوای بینینی ئەو فیلە ئەلیزابێس تایلۆر و 

بیرتۆن پێشكەشیان كرد.ریتچارد 

دوای ئەو سەركەوتنە زۆرەی كە خانمە ئەكتەری تورك نەسلیهان ئەتاگۆل لە زنجیرە درامای )خۆشەویستی كوێرانە( 
بەدەستی هێنا، زۆر لە ماركە توركی و جیهانییەكانی جلوبەرگ لە هەوڵی ئەوەدان سوود لەو ناوبانگە وەربگرن 

و بیكەن بە فەیسی كاڵاكانیان.
بەم دواییە كۆمپانیایەكی بەرهەمهێنانی جلوبەرگی وەرزشی گرێبەستێكی لەگەڵ نەسلیهان واژۆ 

كرد بۆ ئەوەی لە هەڵمەتی پڕوپاگەندەی كۆمپانیاكە بەشدار بێت لە بەرامبەر یەك ملیۆن 
نەسلیهان  كە  پڕوپاگەندەیە  هەڵمەتی  دووەم  ئەمەش  توركی،  لیرەی  هەزار  سەد  دوو  و 

بڕی  دیكە  كۆمپانیایەكی  هەڵمەتێكی  لە  پێشتر  چونكە  دەكات،  تێدا  بەشداریی 
گرێبەستەكەی یەك ملیۆن لێرەی توركی بووە، ئەمەش وایكرد كە نەسلیهان 

زۆر  سامانێكی  و  سەروەت  بتوانێت  خۆی  هونەریی  ژیانی  سەرەتای  لە  هەر 
بێت،  بەردەوام  كارەكانی  سەركەوتنی  لە  شێوەیە  بەم  ئەگەر  و  كۆبكاتەوە 

دەوڵەمەندترین  لە  یەكێك  دەبێتە  زوودا  كاتێكی  لە  ئەوا 
هونەرمەندانی توركیا.

ئێستا  كە  كوێرانە(  )خۆشەویستی  درامای  زنجیرە 
بەشی دووەمی نمایش دەكرێ هۆكارێكی سەرەكی 
بوو بۆ سەركەوتنی نەسلیهان و هەر لە ئێستاوە 
هەوڵی  لە  سینەما  بواری  بەرهەمهێنەرانی 

رۆڵی  داهاتوویاندا  كارەكانی  لە  ئەوەدان 
سەرەكی بە نەسلیهان بدەن.

كیم خۆی بۆ رۆڵی كلیۆپاترا ئامادە دەكات

كرێی ریكلامی نەسلیهان خەیاڵییە

میریام تەنیا لە ئاهەنگی تایبەت گۆرانی دەڵێ
لە میانەی بەرنامەیەكی تەلەفزیۆنیدا خانمە گۆرانیبێژی لوبنانی میریام فارس 
ئاشكرای كرد كە بڕیاری داوە چیتر لە ئاهەنگی ئاسایی گۆرانی نەڵێت و 
تەنیا لە ئاهەنگی كەسایەتییە سیاسی و گەورە بەرپرسانی وڵاتان بەشداری 
بابەتە  بە راشكاوانە ئەو  بەو شێوە و  بكات، ئەمەش یەكەم جارە میریام 

بخاتەڕوو.
كارەكانی  بەڕێوەبەری  لەگەڵ  كە  كردەوە  دووپاتی  بارەوە  لەم  میریام 
رێككەوتوون كرێی بەشداریكردنی لە ئاهەنگەكان دووهێندە زیادبكات، 
چونكە بە هۆی ئەوەی كرێیەكەی كەم بوو، ناچار بوو لە هەفتەیەكدا 
لە  ئاهەنگ ساز بكات و زۆر جار شوێنەكانیشیان  لە چوار  زیاتر 

یەكتری دوور بوون.
ئێستادا  لە  كە  كرد  ئاشكرا  ئەوەشی  لوبنانییەكە  خانمە گۆرانیبێژە 
تەنیا خانەوادە زۆر دەوڵەمەندەكان دەتوانن بۆ ئاهەنگە تایبەتییەكان 
ئەویش  بۆیە  كرێیەكەی،  زۆری  هۆی  بە  بكەن  لەگەڵ  گرێبەستی 
هەرچەندە  و  دەكات  ساز  ئاهەنگ  دەوڵەمەند  زۆر  كەسانی  بۆ  تەنیا 
ژمارەی ئاهەنگەكانی كەم بۆتەوە، بەڵام كرێی زۆر زیادی كردووە، 

ئەمەش لە زۆر رووەوە سوودی پێی گەیاندووە.
كرد  میریام  لە  دەستخۆشییان  كەس  زۆر  هەرچەندە 
رووبەڕووی  بەڵام  راستگۆییەی،  ئەو  بۆ 

رەخنەیەكی زۆریش بۆوە.

دەست  جارەت  ئەم  سەردانەی  لەو  با   •
پێبكەین، ئەم جارە چی تۆی هێنایەوە 

بۆ كوردستان؟
- سەردانی ئەم جارەشم لە 
رێگای دەزگای سەوسەنی 
بەڵام  بوو،  جیهانی 
كە  بوو  ئەوە  جیاوازییەكەی 
چالاكێكی  وەك  سەردانەدا  لەم 
لە  لێگیرا  رێزم  منداڵان  بواری 
ئەنجامم  كە  كارانەی  ئەو  بەرامبەر 
داون، ئەمەش بۆ من شانازییەكی گەورەیە 
منداڵەكانیان  بەتایبەتی  ئاوارەكان  یارمەتیدانی 
زۆر دڵخۆشم دەكات، ئەو خۆشەویستییە بووە هۆی 
یارمەتیدانی  بە  تایبەت  رێكخراوێكی  كە  ئەوەی 
منداڵان دابمەزرێنم، سوپاس بۆ خوا سەردانی كەمپی 
هەرشەمم كرد لە هەولێر و لە نزیكەوە ئاگاداری رەوشی 
ئاوارەكان بووم و بەپێی توانای خۆم هاوكاری ئاوارەكان 
و منداڵەكانم كرد و سەردانی دایەنگە و قوتابخانەیەكی 
سەرەتاییشم كرد، نیگەران بووم بە رەوشی ئاوارەكان و 
خۆشحاڵیش بووم كە توانیم زەردەخەنەیەك بخەمە سەر 
كوردستان  لە  ئێستا  كە  ئاوارانەی  منداڵە  ئەم  لێوی 
نیشتەجێ بوون و لە ترسی شەڕێك كە هیچ پەیوەندیی 
و  جێهێشتووە  خۆیان  حاڵی  و  ماڵ  نییە  ئەوانەوە  بە 

ئاوارە بوون.
هیچ  بە  هەستت  سەردانە  دوو  ئەم  نێوان  لە   •

گۆڕانكارییەك كرد؟
- لەبەر ئەوەی ماوەی نێوان دوو سەردانەكەم زۆر نەبوو 
ئەوەی  بەڵام  نەدێت،  بەرچاوم  گۆڕانكارییەكی  بۆیە 
تێبنییم كرد ئەوەیە كە میللەتی كورد سەرەڕای شەڕ و 
ناهەمواری باری ژیانی میللەتێكە حەز لە ژیان دەكات، 
دەستی  پێویستدا  كاتی  لە  و  مرۆڤدۆستە  میللەتێكی 
یارمەتی بۆ هەر كەسێك درێژ دەكات كە پێویستی پێی 
هەبێت باشترین نموونەش ئەو ژمارە زۆرەی پەنابەر و 
ئاوارەیە كە باوەشی بۆ كردوونەتەوە، بەراستی كارێكی 

ئەحلام حەجی: 

سەردانی ئەو جارەم بۆ
 كوردستان جیاوازبوو

سوپاسی  هەروەها  لێكردنە.  دەستخۆشی  شایستەی 
دەزگای خێرخوازی بارزانی دەكەم بۆ هاوكاریەكانیان.

• لە تەمەنی منداڵیدا كچێكی چۆن بووی؟
- دایكم زۆر جار پێم دەڵێت تۆ كچێكی شەڕاوی بووی 
و هەمیشە حەزت لە شەڕ بووە لەگەڵ منداڵان، بەڵام 
ئەو كاتیش غەدرت لە منداڵان نەدەكرد و بەبێ هۆكار 

لە كەست نەداوە.
• هیچ كاتێك بیرت لەوە كردۆتەوە كە رۆژێك لە رۆژان 

ببیت بە شاجوان؟
- نەخێر، بە رێكەوت هاتمە نێو ئەو بوارە، جارێكیان لە 
نمایشێكی جلوبەرگ ئامادە بووم، یەكێك لە دیزاینەرەكان 
پێی گوتم: ئەحلام بۆچی تێستێك ناكەیت؟ ئیدی لەو 
كاتەوە دەرگاكان بۆ من كرانەوە و بەردەوام تاكو ئێستا.

• مەرجەكانی شاجوان چین؟
پێیانوایە  كەس  زۆر  هەیە،  زۆری  مەرجی  شاجوان   -
ئەوەی شاجوان بێت پێویستە روخساری جوان بێت، بەڵام 
مەرج  تاكە  رووخسار  جوانی  كە  ئەوەیە  راستییەكەی 
هەڵدەبژێردرێت،  شاجوان  بە  كە  كەسەی  ئەو  بۆ  نییە 
و  بێت  باش  رۆشنبیرییەكی  خاوەن  پێویستە  بەڵكو 
زانیاری زۆری هەبێت، لە هەموویشی گرنگتر ئەوەیە 
كە پەیامێكی هەبێت لە ژیاندا و لە میانیدا پرۆژەیەكی 
دیاریكراو پێشكەش بكات جا لە هەر بوارێكی ژیاندا 

بێت.
• زۆر لە شاجوانەكان دوای دەرچوونیان روو لە بواری 
بوارانە  لەو  بیرت  تۆ  دەكەن  وتن  گۆرانی  یان  نواندن 

نەكردۆتەوە؟
بەرنامەیەكی  پێشكەشكاری  و  میدیاكار  ئێستا  من   -
تایبەتم سەبارەت بە فاشیون و جوانكاری لە كەناڵێكی 
دیكەش  بەرنامەیەكی  داهاتوودا  لە  بریارە  و  عەرەبی 
نواندن  و  وتن  گۆرانی  لە  رووم  بۆیە  بكەم،  پێشكەش 
نەكردۆتەوە و تەواوی گرنگی و كاتی خۆی بۆ میدیا 
داهاتوودا چی  لە  نازانێ  بەڵام كەس  كردووە،  تەرخان 
سینەما  و  مۆسیقا  و  گۆرانی  نییە  دوور  روودەدات 

هەڵبژێرم.

كارێكی  لە  نەكردووە  داوای  كۆمپانیایەك  هیچ   •
هونەری نواندندا بەشداری بكەی؟

كۆمپانیای  و  بەرهەمهێنەر  چەند  دڵنیاییەوە  بە   -
لە  ئەوەی  بۆ  لێكردووم  داوایان  هونەری  بەرهەمهێنانی 
ئێستا  بەڵام  بكەم،  بەشداری  فیلمەكانیا  و  دراما  زنجیرە 
تەنیا حەز دەكەم گرنگی زیاتر بە كاری میدیایی بدەم و 
نەكردوە  تەرخان  بۆیان  كاتم  و گۆرانی  نواندن  پرۆژەكانی 
بەناوبانگەكانی  ئاوازدانەرە  لە  یەكێك  لەگەڵ  هەرچەندە 
مەغریب خەریكی سەرقاڵی نووسین و ئامادە كردنی تێكست 
و ئاوازێكی نوێیە، بەڵام لە ئێستادا ئەگەر گۆرانیش بڵێم 

ئەوا تەنیا وەكو حەزێكە و وەك پیشە سەیری ناكەم.
• چ ئامۆژگارییەكت هەیە بۆ ئافرەتان تاكو گرنگی زیاتر 

بە جوانی خۆیان بدەن؟
جوانی  هەرە سەرەكیی  بەشی  یەكێكە  رووخسار  جوانی   -
ئافرەتە و پێویستە گرنگییەكی زۆری پێ بدات ئەمەش 
و شێوەی  دەكرێت گرنگترینیان جۆر  بە چەند هەنگاوێك 
خواردن و ئەنجامدانی وەزرشە بەشێوەیەكی رێكوپێك و بە 
بەرنامە، چونكە ئەمە بۆ جوانی بۆ تەندروستی مرۆڤیش 

پێویست و گرنگە.
• تۆ دژی ئەنجامدانی نەشتەرگەریی جوانكاریی؟

- من لەگەڵ ئەوەم كە ئافرەت بە سروشتی خۆی چۆنە 
نەشتەرگەری  ئافرەت  نیم  ئەوە  دژی  بەڵام  جوانترە،  ئاوا 
كاتێك  پێویست  ئەگەر  بەتایبەت  بدات  ئەنجام  جوانكاری 
بێت،  پێویست  ئەنجامدانی  یان  دەبێتەوە  رووداوێك  تووشی 
بەڵام دژی ئەوەم بەبێ هۆ نەشتەرگەری جوانكاری ئەنجام 

بدرێت.
• لەگەڵ وەرزش چۆنی؟

پاراستنی  بۆ  دەدەم  ئەنجام  وەرزش  بەردەوام  من   -
بەگوێرەی  هەروەها  تەندروستیم،  و  خۆم  لەشی  كێشی 
هەبوونی كات سەیری یاری تۆپی پێ دەكەم، چونكە 
لە خانەوادەكەی من دوو یاریزانی هەڵبژاردەی مەغریب 
هەبووە یەكیان مستەفا حەجی بوو كە وازی لە یاریكردن 
هێناوە لەگەڵ یوسف حەجی كە ئێستاش بەردەوامە و 

یەكێكە لە یاریزانە باشەكان.

ساڵی پار ئەحلام حەجیی بە رەچەڵەك مەغریبی و نیشتەجێی وڵاتی فەرەنسا، سەردانی كوردستانی كرد، وەك شاجوانی 
پێشووی رۆژهەڵاتی ناوەڕاست و میدیاكار و خاوەنی رێكخراوێكی تایبەت بە یارمەتیدانی منداڵە بێسەرپەرشتەكان، بەڵام 

لە سەردانی ئەم ساڵیدا لەلایەن رێكخراوی )سەوسەنی جیهانی( بۆ جوانكاری لە بەرامبەر ئەو كارە خێرخوازییانەی 
ئەنجامیداون، رێزی لێگیرا لەگەڵ ژمارەیەك كەسایەتی هونەری و شاعیری كورد و عێراقی، هاوكات سەردانی 

كەمپی ئاوارەكانی كردو هاوكارییەكی پێشكەش كردن لە میانەی كارە خێرخوازییەكانی كە لە چەندین وڵاتی جیهانی 
ئەنجامیداون، لە دەرفەتێكدا چەند پرسیارێكمان ئاراستەی ئەحلام حەجی كرد كە بەم شێوەیە وەڵامی داینەوە.

